
Սույն թվականի հուլիսի 23-ին Մւսյր Ա- 
թուշ այցելեցին Առնոււ1իլ քաղաքի (Ֆրան
սիա) հայոց Վարագա Ս. Խ ա չ եկեղեցու 
ւ[արչության անդամները' գլխավորությամբ 
Առնուվիլի հայկական համայնքի հոգևոր հո- 
վիւլ Տ. Մեսրոպ քահանա ժամկոչյսւնի: 

Այցելուների խմբի հետ Մայր Աթոռ էին 
ժամանել նույնպես Առնուվիլի քաղաքագլուխ 
պրն. Կլոդ Բիժելը և նրա տեղակալ պրն. ժի- 
րայր Նիկողոսյանը' իրենց հարգելի տիկին
ների հետ:

Առավոտյան ժամը 10.30-ին Վեհարանում 
Մայր Աթոռի հյուրերին ընդունեց Վաղգեն lì 
Ամենայն Հա յոց կաթողիկոսը: Նորին Սրբու
թյունը ջերմորեն ողջունեց մեծարգո պրն. քա
ղաքագլխի, նրա տեղակալի և Առնուվիլի հա
յոց եկեղեցու պատվարժան վարչության ան
դամների ներկայությունը Մայր Աթոռ Սուրբ 
էջմիւսծևոււ( և բարի գալուստ մաղթեց նը- 
րանց:

Պատասխան ողջույնի խոսքով հանդես ե- 
կան պրն. Կլոդ Բիժելը և Տ . Մեսրոպ քահա
նան' Ամենայն Հա յոց Հայրապետին հաղոր- 
դելով Առնուվիլի ողջ հայկական համայնքի 
հավատարմությունը և որդիական սիրո զգա
ցումները դեպի Մայր Աթոռը և նրա արժւսն- 
ընտիր Գահակալը:

Ապա Նորին Սրբության և հարգարժան 
հյուրերի միջև տեղի ունեցավ ջերմ ու սրտա
գին զրույց, որի ընթացքում հուշանվերներ 
փոխանակեցին Ամենայն Հա յոց Հայրապետը 
և Առնուվիլի քաղաքագլուխ պրն. Կլոդ Բի- 
ժկը :

Ընդունելությանը ներկսւ էին ախտավորա-

բար Մայր Աթոռում գտնվող Արևւէտյան Եվ- 
րոպայի հայրապետական պատվիրակ և 
Ֆրանսիայի հայոց առաջնորդ Տ. Սերովբե 
արքեպիսկոպոս Մանուկյանը, Մայր Աթոռի 
դիվանապետ Տ. Ներսես եպիսկոպոս Պողւս- 
պալյանը և Մայր Աթոռի միջեկեղեցական 
հարաբերությունների բաժնի ընդհանուր 
քարտուղար Պարգև Շահբազյանը:

Այնուհետև հյուրերն այցելեցին Մայր տա
ճար, ծանոթացան Մայր Աթոռի թանգարան
ներում ցուցադրվող եկեղեցական արվեստի 
թանկարժեք նմուշներին, ապա մեկնեցին Ս. 
Գայանե և Ս. Հռիփսիմե վանքերը, որտեղ 
նրանց տրվեցին հակիրճ տեղեկություններ 
այդ վանքերի հիմնադրման, նրանց պատմու
թյան և վերջին տարիներին այնտեղ կւստար- 
ւ[ած վերանորոգչական աշխատանքների մա
սին:

Նույն օրը, կեսօրից հետո, ժամը 16-ին, 
Բյուրականի իր ամառանոցում Ամենայն Հա 
յոց Հայրապետը, ի պատիվ հյուրերի, տվեց 
պաշտոնական ճաշկերույթ, որին ներկա էին 
Գերագույն Հոգևոր Խորհրդի ատենապետ Տ. 
Սիոն արքեպիսկոպոսը, Տ . Սերովբե արքե
պիսկոպոսը, Արարատյան թեմի առաջնոր
դական փոխանորդ Տ. Արսեն եպիսկոպոսը, 
Մայր Աթոռի դիվանապետ Տ. Ներսես եպիււ- 
կոպոսը և այլ հրավիրյալներ: 

ճաշկերույթի ընթացքում Վեհւախսռ Հա յ- 
րապետի և Առնուվիլի քաղաքագլխի միջև 
վւոխանակվեցին բաժւսկաճառեր:

Հուլիսի 24-ին, առաւյոտյան ժաւքը 1 1-ին, 
ֆրանսահայ ուխտավորների խումբը, գւխա- 
վսրաթյաւքբ քաղաքագլուխ պրն. Բիժելի, այ-

ցելեց Ս. Գեղարդ վանք, որտեղ նրանց ջեր
մորեն ողջունեց վանքի վանահայր Տ. Եղի
շե ավագ քահանա Սարգսյանը: Սայր Ա- 
թոոի հյուրերն այցելեցին վանքի վիմափոր 
տաճարները ն ծանոթացան վանքի պատ
մական հուշարձաններին: Սպա նրանց
պատվին տրվեց մրգասեղան վանատան 
հյուրասրահում: Այստեղ վանահոր և Առնու- 
վիլի քաղաքագլխի միջև փոխանակվեցին 
բարիգալստյան և ողջույնի ջերմ խոսքեր: 

Հուլիսի 25-ին, կիրակի օրը, առավոտյան 
ժամը 11-ին, ֆրանսահայ ուխտավորների 
խումբը, որին մաս էին կազմում նաև ֆրան
սիացի ուխտավորները, էջմիածնի Մայր տա
ճարում ներկա եղավ սուրբ պատարագի ա- 
րարոդությանը: Սուրբ խորանի առաջ իր ուխ
տի պատարագն էր մատուցում Առնուվխի 
հայոց հոգևոր հովիվ Տ. Մեսրոպ քահանա 
ժամկոչյանը:

«Հա յր մեր»-ից առաջ «Զհսւց մեր հանա
պազորդ տուր մեզ այսօր» բնաբանով քարո
զեց Ամենայն Հայոց կաթողիկոսը: Իր քա
րոզի վերջում Նորին Սրբությունը Մայր տա
ճարում կրկին ողջունեց ներկայությունը Առ- 
նուվիլի քաղաքագլուխ պրն. Կլոդ Բիժելի, 
նրա տեղակալ պրն. ժիրայր Նիկողոսյանի, 
Առնուվիլի հայոց Ս. Խաչ եկեղեցու հոգա
բարձության մեծարգո անդամների' նախա
գահությամբ տիար Արա Շիրինյանի, ինչպես 
նաև ֆրանսահայ բոլոր ուխտավորների' 
Սուրբ Սեղանից նրանց բաշխելով հայ ժողո- 
վըրդի քրիստոնեական հավատքի երկհազա
րամյա կենտրոն Մայր Աթոռ Ս. էջմիածնի 
օրհնությունները:

Պատարագից հետո հարգարժան հյուրերը 
հրաժեշտ տվեցին Ամենայն Հա յոց կաթողի
կոսին և Մայր Աթոռից մեկնեցին գոհունակ 
սրտով և երախտագետ զգացումներով:

